
GOUVENE CUOMO ANONSE ENSTALASYON SISTEM DETEKSYON MACHIN Ki
GEN WOTE DEPASE POU AMELYORE SEKIRITE SOU OTOWOUT YO NAN
HUTCHINSON RIVER PARKWAY

Gouvene Andrew M. Cuomo jodia te anonse ke konstriksyon enstalasyon yon sistém
deteksyon machin ki gen woté depase yo nan de entéchanj nan Hutchinson River
Parkway nan Hudson Valley te fini. Objektif sisttm sa yo se pou idantifye machin
komésyal ki gen woté depase yo kap antre ilegalman nan ranp Parkway yo — yon efo
pou amelyore sekirite sou Parkway a. Sistem deteksyon an te bati nan Mamaroneck
Avenue nan direksyon sid ranp lan sou Parkway a ak nan kat ranp apati I-
287/Westchester Avenue sou Parkway. Aktyélman yap teste fonksyonalite sistém
deteksyon an. Wap jwenn foto detekté yo isit |a.

“‘Administrasyon sa a te konsantre sou amelyore rezo transpotasyon New York ak pi
byen pwoteje sila yo ki konte sou li,” Gouvéné Cuomo te deklare. “Enstale nouvo
aparey sa yo pral ede avék objektif sa yo epi asire ke wout enpotan Hudson Valley yo
ka pi ansekirite ak pi fyab pou sila yo ki depann sou li.”

Komisyoné Depatman Transpotasyon Eta New York Joan McDonald te deklare,
“Enfrastrikti transpotasyon nou an dwe pran anchaj nan fason pou ekonomize vwayajé
yo tan ak ekonomize kontribyab yo lajan. Grasa Gouvéne Cuomo, parkways nou yo --
espesyalman Hutchinson River Parkway -- pral pi ansekirite pou sila yo ki viv, travay ak
vwayaje nan Hudson Valley.”

Sistem dektesyon yo, ki te devlope pa Depatman Transpotasyon Eta New York, ki fét
pou anpeche kamyon komeésyal yo antre nan Parkway, kote yo te ka frape sou pon ki
ba yo. Sa a se denye efo DOT te fé pou retire machin komésyal yo sou parkways yo epi
amelyore sekirite wout la nan Eta. Pon an ki frape souvan lakoz aksidan grav, reta

enpotan nan sikilasyon pou otomobilis yo ak pafwa andomaje pon yo.

Gwo kamyon komeésyal ak trakté yo entedi pou antre nan parkway eta New York yo
paske wout yo, ki te bati nan ane 1930 ak 1940 yo, te fét pou machin sélman e yo
genyen aksé pou pon ki ba—kék ladan yo osi ba ke sét pye.

Lé yo sévi avék traves enfra-wouj, sistém deteksyon an idantifye machin ki gen woté
depase yo kap antre ilegalman nan ranp Parkway yo epi deklanche mesaj elektwonik
briyan ki bay chofé yo enstriksyon pou mete yo akote epi rele lapolis Konte Westchester
pou ed. Depi li fin deklanche, sistém yo pral voye mesaj alét otomatikman bay operate
yo nan Sant Jesyon Trafik Depatman an, sa ki pral notifye Lapolis Konte Westchester
pou ede nan retire kamyon yo ansekirite sou wout ak ranp yo.

Pwojé sa a te fé pati nan yon pwogram pilot $5 milyon ki te jwenn apwobasyon
Gouvéné Cuomo ak Lejislati Eta New York ane pase. Sou demann Gouvéne a,
Depatman Transpotasyon an te antreprann yon seri etap pou envestige ak redwi kantite
pon Ki frape sa ki te koze pa machin komésyal yo parkway ak otowout yo. DOT te
amelyore siyalizasyon ak make wout yo, enstale flach ak siy mesaj elektwonik varyab
kap aléte kamyoneé yo sou restriksyon ki genyen nan woté pou vwayaje sou pon yo, e li
te mete enfomasyon sou kat disponib pou chofé kamyon yo atravé sévis GPS, gwoup
endistri, bwochi, ak sévis enfomasyon vwayaj 511NY.

NYSDOT ak lapolis eta New York te egalman dirije yon gwoup travay enté-ajans nan
plizyé eta sou frapman nan pon yo, ki pataje enfomasyon ant antite prive lokal, ak eta
nan rejyon metro New York. KOm yon pati nan efod sa a, DOT te kdmanse diskisyon
avek konpayi asirans yo, founisé kat yo, fabrikan GPS, ak endistri kamyon an pou
kolabore sou amelyorasyon sekirite.

